
 
 
 
 
 
 
 
 
 
 
 
 
ᓄᖅᑲᕐᑎᑕᐅᓂᖓ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑭᒃᑯᓕᒫᓂᒃ ᓈᓚᑦᑎᑦᓯᓂᖏᑦ ᐱᓪᓗᒋᑦ ᐋᕿᑦᑕᐅᓂᖏᑦ 
ᐊᐅᓚᑦᓯᒡᕕᐅᔪᑦ ᓇᓕᖏᑦ ᐊᒻᒪᓗ ᐊᕕᑦᑐᕐᓯᒪᔪᓂ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᐊᒥᑦᑐᖅᒥ ᐊᐃᕖᑦ 
 
(ᔮᓐᓄᐊᕆ 9, 2015 - ᐃᖃᓗᐃᑦ, ᓄᓇᕗᑦ) ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ) ᑐᓴᕐᑎᑦᓯᒍᒪᕗᑦ 
ᑭᒃᑯᑐᐃᓐᓇᕐᓂᒃ ᐃᒫᒃ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ ᑲᒪᒋᓗᒋᑦ ᐋᕿᓱᕐᑕᐅᓂᖏᑦ ᐊᐅᓚᑦᓯᒡᕕᐅᔪᑦ ᓇᓕᖏᑦ ᐊᒻᒪᓗ 
ᐊᕕᑦᑐᕐᓯᒪᔪᓂ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᐊᒥᑦᑐᖅᒥ ᐊᐃᕖᑦ, ᐃᓂᓕᐅᕐᑕᐅᒪᓚᐅᕐᑐᑦ ᐅᕗᖓ ᔮᓐᓄᐊᕆ 
14 ᐊᒻᒪᓗ 15 ᐃᒡᓗᓕᒃᒥ, ᓄᖅᑲᕐᑎᑕᐅᒻᒪᑦ ᑎᑭᒐᓱᐊᕐᓂᖓᓂ ᑐᓴᕐᑎᑦᓯᒍᑦ, ᐃᒻᒪᖃ ᐅᐱᕐᖓᑦᓵᖓᓂ 2015. 
 
ᒫᓐᓇᕈᓗᒃ, ᑲᑎᒪᔩᑦ ᑐᓴᕐᑎᑕᐅᓚᐅᕐᒪᑕ ᐃᓱᒫᓗᒍᑎᓂᒃ ᐱᓪᓗᒋᑦ ᓈᒻᒪᓐᓂᕋᓗᐊᕐᒪᖔᑕ ᑐᓴᕐᕕᖃᕋᓱᐊᕐᓂᕐᒧᑦ ᑲᒪᒋᔭᐅᔪᑦ 
ᑕᒪᓐᓇ ᐱᓪᓗᒍ.  ᑐᓴᕐᕕᖃᕋᓱᐊᕐᓂᖅ ᐱᒻᒪᕆᐅᒻᒪᑦ ᐱ0ᒧᑕᐅᔪᑦ ᐋᕿᑦᓱᐃᓗᓂ ᐊᒻᒪᓗ ᑲᒪᒋᔭᖃᕐᓗᓂ ᐊᖑᓇᓱᓐᓂᒃᒧᑦ 
ᑭᓪᓕᒋᔭᐅᑎᑕᓂᒃ ᐃᓱᒪᒋᔭᓂᒃ ᐊᑖᒍᑦ ᐅᖃᕐᓯᒪᓂᖏᑦ ᐅᑯᐊ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ. 
 
ᐃᑉᐱᒋᒐᓱᐊᕐᓗᒍ ᐃᒫᒃ ᑭᒃᑯᑐᐃᓐᓇᐃᑦ ᐊᒻᒪᓗ ᓈᓚᑦᑎᑦᓯᓂᕐᒥᒃ ᑲᒪᖃᑕᐅᔪᑦ ᐱᕕᑦᓴᖃᑦᓯᐊᕆᐊᖃᕐᓂᖏᑦ ᑐᓂᓯᓗᑎᒃ 
ᐊᐃᕙᒍᑎᓂᒃ ᐊᒻᒪᓗ ᓇᓗᓇᖖᒋᒍᑎᓂᒃ ᐱᓪᓗᒍ ᓈᒻᒪᓐᓂᕋᓗᐊᕐᒪᖔᑦ ᑐᓴᕐᕕᖃᕋᓱᐊᕐᓂᕐᒧᑦ ᑲᒪᓂᐅᔪᖅ ᐱᓪᓗᒋᑦ 
ᐊᒥᑦᑐᖅᒥ ᐊᐃᕖᑦ, ᐆᒪᔪᓕᕆᔨᕐᔪᐊᑦ ᐃᓱᒪᓕᐅᕐᓯᒪᓕᕐᒪᑕ ᓄᖅᑲᕐᑎᑲᐃᓐᓇᕈᒪᓪᓗᒍ ᓈᓚᑦᑎᑦᓯᓂᖅ ᐱᕕᑦᓴᖃᒃᑲᐃᓗᑎᒃ 
ᑐᓂᓯᓂᕐᒥᒃ ᑎᑎᕋᕐᓯᒪᔪᓂᒃ ᐅᓂᒃᑳᓂᒃ ᐱᓪᓗᒋᑦ ᑐᓴᕐᕕᖃᖃᓱᐊᓂᕐᒥᒃ ᐱᔾᔪᑎᖃᕐᑐᑦ.  ᐆᒪᔪᓕᕆᔨᕐᔪᐊᑦ ᒫᓐᓇᕈᓗᒃ 
ᑐᓂᓯᓛᕐᑐᑦ ᐊᑐᕐᓂᓕᓐᓂᒃ ᖃᐃᖅᑯᔨᒍᑎᓂᒃ ᑭᒃᑯᑐᐃᓐᓇᕐᓂᒃ ᐊᒻᒪᓗ ᓈᓚᑦᑎᑦᓯᓂᕐᒥᒃ ᑲᒪᖃᑕᓂᒃ ᑐᓂᓯᓂᕐᒥᒃ 
ᐊᓯᒃᑲᓐᓂᖏᓐᓂᒃ ᐅᓂᒃᑳᓂᒃ. 
 
ᐆᒪᔪᓕᕆᔨᕐᔪᐊᑦ ᐅᔾᔨᑐᑦᓯᐊᕐᓗᑎᒃ ᑲᒪᒋᔭᖃᓛᕐᑐᑦ ᐃᓘᓐᓇᖏᓐᓂᒃ ᓇᓗᓇᖖᒋᒍᑎᓂᒃ ᐱᔭᒥᓂᒃ ᐊᒻᒪᓗ ᐃᓱᒪᒋᔭᓂᒃ 
ᑐᓂᔭᓂᒃ ᓈᓚᑦᑎᑦᓯᓂᖅ ᐱᒋᐊᕐᐸᑦ. 
 
ᑐᑭᓯᒋᐊᒃᑲᓐᓂᕈᒪᒍᑦᓯ ᐊᑏ ᖃᐅᔨᒃᑲᕐᓯᐅᒃ: 
 
ᔭᐃᓴᓐ ᐊᕿᐊᕈᖅ 
ᑐᒃᒧᐊᕐᑎᑦᓯᔨᕐᔪᐊᖅ 
ᐅᖄᓚᐅᑦ (867) 975-7300 
jakearok@nwmb.com 
 
 

 

              
ᓈᓚᑦᑎᑦᓯᓂᕐᒧᑦ ᑎᑎᖅᑲᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᕗᑦ ᐅᕙᓂ ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦ ᐊᓚᒃᑲᐃᒪᒡᕕᖓᑦ (www.nwmb.com). 

